
Аннотация. В данном тезисе рассмотрены учебные программы, системы и порядки 

прохождения повышения квалификации тренерами по спорту в зарубежных государствах. 

Проанализированы учебные программы некоторых международных федераций по видам спорта, а 

также организации, которые осуществляют повышение квалификации тренеров по спорту.  

Аннотация.  Ушбу тезисада хорижий давлатларнинг спорт йўналишлари бўйича тренерлар 

томонидан малака ошириш тизимлари, тартиблари ва ўқув дастурлари кўриб чиқилган. Спорт 

турлари бўйича айрим халқаро федерацияларининг тренерлар учун малака ошириш бўйича ўқув 

дастурларига қўйилган талаблар, уларнинг мазмун-моҳияти таҳлил қилинган.  

Калит сўзлар: спорт, тренер, малака ошириш курслари, ўқув дастурлар, вазифа, спорт 

мактаби. 

Annotation. In this thesis are considered the curriculum, systems and procedures for the 

development of professional training of sport coaches in foreign countries. There were analyzed the 

curriculum of some international federations on sports, as well as organizations that enhance the skills of 

coaches in sports.  

Спорт турлари бўйича Ўзбекистон миллий терма жамоаларни спортчилари томонидан 

нуфузли Халқаро мусобақаларга мувафақиятли иштирок этиши, мамлакатимиздаги  

тренерларнинг юқори малакасига боғлиқ. Ҳозирги кунда биз юқори малакали тренер кадрлар 

эҳтиёж борлигини сезамиз. Спортчининг ўқув-машғулот жараёни, мусобақалашув фаолияти ҳамда 

тикланиш тадибларининг бошқариш ҳамда спортчиларни малакали тайёрлаш учун болалар-

ўсмирлар спорт мактаби, ихтисослаштирилган болалар-ўсмирлар спорт мактаби ҳамда Олий спорт 

маҳорати мактаблари тренерлари маъсулияти ва жавобгарлигини олиб боради. 

Ўқув-машғулот жараёнини самарадорлигини ошириш ҳамда спорт мусобақаларида юқори 

натижаларни қўлга киритиш учун тренер доимий равишда  касбий қобилияти, малака ва 

кўникмаларини тизимли равишда ошириши лозим. 

 Ўзининг спорт турига кўпроқ спортчиларни жалб этиш мақсадида, кўпгина Халқаро спорт 

федерациялари томонидан тренерларнинг малака даражасини оширишга жиддий эътибор 

қаратилади. Мисол,  енгил атлетикада хар хил даражадаги тренерларни малакасини оширишда кўп 

босқичли тайёргарлик тизими жорий этилган (CTCS), ушбу тизим пухта ишланган маъруза ҳамда 

имтиҳонларнинг қатъиятлиги билан фарқ қилади. Беш босқичли малака ошириш курсларидан 

ўтган тренерларнинг натижалари Енгил атлетика федерацияларининг Халқаро ассоциациясининг 

(International Association of Athletics Federations; IAAF) маълумотлар базасига киритилади. 

Маърузачилар учун маълумотларни Енгил атлетика федерацияларининг Халқаро 

ассоциациясининг Ривожлантириш департаменти томонидан тайёрланади. Маърузалар курси жуда 

ҳам жиддий ва доимий равишда янгиланади. Имтиҳонларнинг талабалари жуда юқори, тренерлар 

ёзма ва оғзаки имтиҳон топширади, педагогик амалиётни ўтиб, ўқув-машғулот циклининг 

дастурини ишлаб чиқади. 

АҚШда тренерларни малакасини ошириш ХХ-чи асрнинг охирларида фаолиятини бошлаган 

American Sport Education Program махсус дастури амалга оширади. Тренерларнинг малакасини 

ошириш тизимига тренерлик иши фалсафаси, спорт илм-фани, спорт тиббиёти ва менежнети 

курслари киради. Ушбу ташкилотнинг 30 йиллик фаолияти давомидан 3.5 миллион тренер, 1 млн. 

масъул шахслар, 300 минг маъмуруият ходимлари, 80 млн. ота-она ва 30 млн. ёш спортчилар 

малакасини оширган [1].1   

Канада давлатида спортни ривожлантиришда соғлиқни сақлаш, жисмоний тарбия федерал 

вазирлиги шуғулланади. Ушбу вазирлик “Спорт-Канада” давлат институти орқали фаолият 

юритади, институтни ижрочи директор бошқаради. 

                                                             
1 Озолин Э.С. «Система повышения квалификации и сертификации тренеров за рубежом». ФГБУ ФНЦ ВНИИФК. 

Рим (Италия)да ўтказилган Олимпия ўйинларида Канада терма жамоасининг мувафақиятсиз 

иштирокидан сўнг, Канада ҳукумати томонидан  “Хаваскорлик спортида жисмоний тайёргарлик 

тўғрисида” махсус Қонун қабул қилиниб, “Спорт-Канада” ташкилоти ташкил этилди. Мамлакатда 

тарқоқ холда фаолият юритаётган федерацияларнинг бошқаруви марказлашиб, тренерларни 

малакасини ошириш ва сертификациялаш дастури тузилди (NCCP). Ушбу ташкилот ҳозирги кунда 

тренерларни ўқитиш ва сертификациялаш бўйича энг илғор Халқаро нуфузли ташкилотларидан 

бирига айланди. Хар йили NCCP ташкилотнинг семинарларида 60 минга яқин тренерлар иштирок 

этали, ҳозирги кунга келиб жами 1 млн тингловчилар ушбу семинарларда иштирок этдилар. 

Тренерларни малакасини ошириш хар чоракда бепул чиқадиган “Coaches plan” интернет журнали 

орқали ҳам амалга оширилади, журналнинг хар сонида 300 минг мутахассис иштирок этишади. 

Мисол, Калгаридаги тренерлар мактаби (National Coaching Institute Calgary, NCI) нафақат 

спортчиларни олий спорт ютуқларига балқи спортдан ташқари ҳаётдга ҳам тайёрлайдиган халқаро 

миқёсидаги тренерларни  тайёрлайди. NCI тренерлик маҳорати, билим, малака ва кўникмалари 

соҳасида илғор усулларини рағбатлантиради ва ривожлантиради.  

 Европа Иттифоқини тузиши билан Европада ҳам тренерларнинг таркибини малакасини 

ошириш тизимини ишлаб чиқиш зарурлиги келиб чиқди. Ушбу иш ХХ-чи асрнинг охирида 

бошланиб, барча Европа Иттифоқи аъзолари учун қабул қилинди. Европа Иттифоқининг олий 

таълим ва спорт илм-фани Комиссияси томонидан тренерларнинг малакасининг 5 босқичли 

касбий тайёргарлиги тизими эълон қилинди. Ушбу дирректив ҳужжатни етакчи тренерлар 

уюшмалари қабул қилди. Франция, Германия, Ирландия, Италия, Португалия, Нидерландия ва 

Буюк Британия ушбу ҳужжатни ўзларининг амалиётида қўллади.  Ушбу мамлакатларда 

тренерларни лицензиялаш тизимини юритиш тавсия этилади. Тренерларнинг касбий ҳолатини 

тадбиқ этиш жараёнида барча тренерлар махсус лицензияга эга бўлиши шарт. Тренерлик 

лицензияси давлат органи ёки спорт федерацияси томонидан рўйхатга олиниши лозим. 

Лицензияда тренернинг тайёргарлик даражаси кўрсатилади. 

 Хитойда тренер физиология, социология, психология, менежмент соҳаларини яхши билиши 

ҳамда ушбу билимларини амалиётда қўллаши лозим. Касбий қонунларга асосан Хитойнинг барча 

тренерлари беш тоифага бўлинади: миллий тоифа, минтақавий тоифа, биринчи даража, иккинчи ва 

учинчи даражалар. Ушбу тоифаларга асосан Хитойдаги спорт федерацияларида миллий ва 

минтақавий ҳамда қолган уч тоифали тренерлар учун тўртта дастур ишлаб чиқилган. 

Россия Федерациясида тренерларни мажбурий тўрт йилда камида бир маротаба малака 

ошириши тўғрисида қонун  қабул қилинган. Қонунга асосан спорт тайёргарлигини амалга 

оширувчи ташкилотлар тўрт йилда камида бир маротаба тренерларини малакасини оширишни 

таъминлаши зарур. 

Замонавий мутахассисларнинг амалий эҳтиёжлари ҳамда спорт-таълим муассасаларида 

фаолият юритаётган тренерлар касбий тайёргарлигининг самарасини ошириш учун қуйидаги 

масалаларни хал этиш лозим бўлади: спорт-таълим муассасаларнинг фаолиятини тренерлик 

кадрларга бўлган эҳтиёжидан келиб чиқиб ташкил этиш, ўқув дастурларини такомиллаштириш 

ҳамда замонавий таълим услубларидан фойдаланилган холда олий ва ўрта-махсус таълим 

тизимини самарадорлигини ошириш. Ўқув дастурларининг мазмун-моҳияти қай даражада 

маъноли тузилган бўлса, тренерларни малака ошириш сифати шунга боғлиқ бўлади. 

Хулоса. Ўтказилган таҳлиллар асосида қуйидаги хулосалар шаллантирилди: спорт турлари 

бўйича тренерларини малака ошириш курсларида дастурларнинг мақсад ва вазифалари ҳамда 

уларни ўзлаштиришга қўйидаги талаблар қўйилади: туман, вилоят миқёсида фаолият юритаётган 

спорт-таълим муассасаларида ташкилий-услубий ва спорт тайрёгарлигини амалга оширишда зарур 

бўладиган янги билим ҳамда кўникмаларни тингловчиларда шакллантирилишини доимий 

равишда такомиллаштириш лозим.  

